२०70 साल जेठ १६ गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. प्रधानमन्त्री तथा मन्त्रिपरिषद्को कार्यालय- UN Committe against Torture को सदस्यमा नेपाल सरकारको तर्फबाट डा. भोगेन्द्र शर्मालाई उम्मेदवार मनोनयन गरी पठाउने । 
2. अर्थ मन्त्रालय- नेपालको उत्पादन, मौज्दात र माग/खपतको विवरण लिई चरणबद्धरूपमा अत्यावश्यक परिमाणमात्र पैठारी गर्ने र पैठारी गरिएको चिनीको मूल्य तथा वितरणको प्रभावकारी अनुगमन संयन्त्र बनाई अनुगमनसमेत गर्ने तथा पैठारी गर्ने अवधि संवत् 2070 साल असोजमसान्त राखी चिनीको आयातमा भन्सार महसुल आंशिक छुट दिने । 
3. अर्थ मन्त्रालय- नेपाल खानेपानी संस्थानको महाप्रबन्धक पदमा अर्जुनबाबु ढकाललाई नियुक्त गर्ने । 
4. कानुन, न्याय, संविधानसभा तथा संसदीय मामिला मन्त्रालय- का.मु. प्रधानन्यायाधीशको भ्रमण खर्च निकासा गर्ने ।
5. विज्ञान, प्रविधि तथा वातावरण मन्त्रालय- राष्ट्रिय विधि विज्ञान प्रयोगशालाको कार्यकारी निर्देशकको नियुक्ति गर्ने । 
6. विज्ञान, प्रविधि तथा वातावरण मन्त्रालय- बैठकमा सहभागी हुने विषयको को नं. १६।५-२०७०।२।१४ को प्रस्ताव – प्रस्तावमा लेखिएबमोजिम गर्ने । 
7. शान्ति तथा पुनर्निर्माण मन्त्रालय- राष्ट्रिय मानव अधिकार आयोगको सिफारिस बमोजिम क्षतिपूर्ति उपलब्ध गराउने विषयको प्रस्ताव – मन्त्रिपरिषद्, राजनैतिक समितिमा छलफल गरी समितिको निर्णयबमोजिम गर्ने ।  
8. शिक्षा मन्त्रालय- शिक्षक सेवा आयोग (आठौँ संशोधन) नियमावली, 2070 स्वीकृत गर्ने । 
9. संस्कृति, पर्यटन तथा नागरिक उड्डयन मन्त्रालय- Searching of Mr. Gregory Costa in Mt. Manaslu in this Spring 2013 नामक खोजी दलमा सहभागी भई मनाश्लू हिमालको आरोहण गर्न जांदा हिमपहिरोमा परी हराईरहेका फ्रेन्च नागरिक Mr. Gregory Costa (P.P. No. 03RC20641) को खोजी गर्न निजका बाबु Mr. Gerard Costa समेत जम्मा ३ जना फ्रेन्च नागरिकलाई यही सन् २०१३ को मे महिनामा मनाश्लू हिमालमा जान लाग्ने सलामी दस्तुर ७,००० (सात हजार) अमेरिकी डलर छुट दिने ।
10. संस्कृति, पर्यटन तथा नागरिक उड्डयन मन्त्रालय-मिति 2069।4।17 र 2069।10।29 मा  नेपाल वायुसेवा निगमलाई आवश्यक जहाज खरिदका लागि ऋण लिन नेपाल सरकारले जमानत दिने गरी मन्त्रिपरिषद्‌बाट निर्णय भइसकेकाले सोहीबमोजिम कर्मचारी सञ्चय कोषबाट प्रवाह हुने आवश्यक ऋण रकममा आवश्यक शर्त निर्धारण गरी सो व्यवस्था कार्यान्वयन गर्न अर्थ मन्त्रालयलाई सहमति दिने  ।
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०70 साल जेठ १४ गते मङ्गलबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. प्रधानमन्त्री तथा मन्त्रिपरिषद्को कार्यालय- Ministerial Seminar on Population and Development Strategy for Asian Countries मा क्षेत्रीय प्रशासक आत्माराम पाण्डेले भाग लिने ।
2. प्रधानमन्त्री तथा मन्त्रिपरिषद्को कार्यालय- 18th Steering group meeting and 12th Reginal Seminar of the ADB/OECD Anticorruption initiative for Asia and Pacific विषयक सम्मेलनमा अख्तियार दुरुपयोग अनुसन्धान आयोगका आयुक्त केशवप्रसाद बराल सहभागी हुने ।
3. अर्थ मन्त्रालय- INTOSAI Development Initiative (IDI) Regional Programme on Public Debt Audit सम्बन्धी Global बैठकमा महालेखापरीक्षकको नेतृत्वमा सहभागी  पठाउने । 
4. अर्थ मन्त्रालय- बेलायतको लेखापरीक्षण प्रणालीको अध्ययन भ्रमणमा महालेखापरीक्षकको नेतृत्वमा सहभागी पठाउने । 

5. गृह मन्त्रालय- विभूषणको सिफारिस गर्ने । 
6. परराष्ट्र मन्त्रालय- सम्माननीय उप-राष्ट्रपति परमानन्द झाज्यूको औपचारिक चीन भ्रमणका लागि नेपाली प्रतिनिधिमण्डलमा वाणिज्य तथा आपूर्ति मन्त्रालयका सचिवलाई Kunming सम्मको भ्रमण कार्यक्रममा समावेश गर्ने । 
7. परराष्ट्र मन्त्रालय- नेपाल गणतन्त्र घोषणा भएको मिति 2065।02।15 को दिन अङ्ग्रेजी (ग्रेगोरियन) पात्रोअनुसार सन् 2008 मई 28 तारिख परेकाले परराष्ट्र मन्त्रालयले नेपालको राष्ट्रिय दिवस प्रत्येक वर्ष मई 28 तारिखमा पर्ने जानकारी विदेशी राष्ट्रहरूलाई दिने ।
8. रक्षा मन्त्रालय- भारतीय स्थल सेनाध्यक्षलाई नेपाल भ्रमणको लागी आमन्त्रण पठाउने । 
9. वाणिज्य तथा आपूर्ति मन्त्रालय- प्राइभेट फर्म रजिष्ट्रेशन (नवौं संशोधन) नियमावली, २०७० स्वीकृति विषयको प्रस्ताव – मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   
10. सहकारी तथा गरिवी निवारण मन्त्रालय- हालसम्मको प्रगति विवरण सात दिनभित्र प्रधानमन्त्री तथा मन्त्रिपरिषद्को कार्यालयमा पेस गर्ने र अर्को पटक म्याद थप नगर्ने गरी छानवीन समितिको म्याद थप गर्ने । 
11. सामान्य  प्रशासन मन्त्रालय- राष्ट्रिय स्वास्थ्य शिक्षा, सूचना तथा संचार केन्द्र र क्षेत्रीय स्वास्थ्य तालीम  केन्द्र (धनकुटा, पथलैया, पोखरा, सुर्खेत र धनगढी) को संगठन संरचना र दरबन्दी स्वीकृति गर्ने ।

12. सामान्य प्रशासन मन्त्रालय- स्वास्थ्य तथा जनसंख्या मन्त्रालय अन्तर्गत उदयपुर जिल्ला अस्पतालको दरवन्दी हेरफेर एवं संगठन संरचना स्वीकृति गर्ने ।
13. सामान्य  प्रशासन मन्त्रालय- स्वास्थ्य तथा जनसंख्या मन्त्रालयअन्तर्गत रामेछाप जिल्लाको डडुवा गा.वि.स. उप-स्वास्थ्य चौकीको संगठन संरचना एवं दरबन्दी स्वीकृति गर्ने । 
14. सामान्य  प्रशासन मन्त्रालय- स्वास्थ्य तथा जनसंख्या मन्त्रालय अन्तर्गत औषधि व्यवस्था विभाग र अन्तर्गतको कार्यालयहरुको दरवन्दी हेरफेर एवं संगठन संरचना स्वीकृति गर्ने ।
15. सूचना तथा सञ्चार मन्त्रालय- UNCTAD को  WSIS Outcomes विषयक कार्यक्रममा संयुक्त राष्ट्रसङ्घका लागि नेपालको स्थायी नियोग जेनेभाका स्थायी प्रतिनिधिले भाग लिने ।

द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०70 साल जेठ ९ गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. प्रधानमन्त्री तथा मन्त्रिपरिषद्को कार्यालय- सूचना अध्ययन तथा अवलोकनका लागि उपलव्ध गराउने सम्बन्धी कार्यविधि, २०७० विषयको प्रस्ताव - मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।
2. प्रधानमन्त्री तथा मन्त्रिपरिषद्को कार्यालय- Global Network of National R2P  Focal Point को बैठकमा सचिव कृष्णहरि बाँस्कोटाले भाग लिने।
3. प्रधानमन्त्री तथा मन्त्रिपरिषद्को कार्यालय- जेनेभामा आयोजना हुने New Economic Approaches for a Coherent Post-2015 Agenda विषयक Public Symposium मा Panelist को रुपमा नेपाल सरकारका मुख्य सचिव लीलामणि पौड्यालले भाग लिने ।
4. अर्थ मन्त्रालय- संघिय गणतन्त्र जर्मनी सरकारले नेपाल सरकारलाई सन् २०१२/१३ मा उपलब्ध गराउने वित्तिय सहयोग (Financial Cooperation) स्वीकार गर्ने । 
5. अर्थ मन्त्रालय- वित्तीय क्षेत्र स्थायित्व कार्यक्रम ऋण (Financial Sector Stability Credit) को लागि विश्व बैंक समूहको अन्तर्राष्ट्रिय विकास संस्था (International Development Association, IDA) बाट ऋण सहायता प्राप्त गर्न वार्ता टोली गठन गरी पूरा गर्न सकिने शर्तहरूमात्रै वार्तामा प्रतिवद्धता जनाउने गरी वार्ता गर्न अख्तियारी दिने ।
6. उद्योग मन्त्रालय- संयुक्त अधिराज्यमा संचालन हुने Enterprise Architecture Conference Europe 2013 विषयक सम्मेलनमा उद्योग सचिव श्री कृष्ण ज्ञवालीलाई भाग लिन पठाउने। 
7. कृषि विकास मन्त्रालय- बाली तथा पशुधन वीमाको प्रिमियममा अनुदान उपलब्ध गराउने कार्यविधि, २०७० स्वीकृत गर्ने विषयको प्रस्ताव - मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।
8. गृह मन्त्रालय- नेपाल प्रहरीका प्रहरी हवल्दार यम कुमारी निरौलालाई रु १,००,०००।– र प्रहरी जवान हरी वहादुर गुरुङलाई रु १,००,०००।– गरी जम्मा रु २,००,०००।–  (अक्षरेपी रू दुई लाख) औषधि उपचार वापत थप आर्थिक सहायता उपलब्ध  गराउने । 
9. गृह मन्त्रालय- कैद माफी मिनाहा दिने विषयको प्रस्ताव - मन्त्रिपरिषद्, राजनैतिक समितिमा छलफल गरी समितिको निर्णयबमोजिम गर्ने ।
10. गृह मन्त्रालय- अमेरिकाको Honolulu Hawaii मा संचालन हुने "Senior Executive Seminar 13-1 Course" सम्बन्धी कार्यक्रममा नेपाल प्रहरीका प्रहरी अतिरिक्त महानिरीक्षक नवराज ढकाललार्इ सहभागी हुन जान स्वीकृति दिने । 
11. गृह मन्त्रालय- केन्द्रीय अनुसन्धान ब्यूरो (स्थापना र कार्यसञ्चालन) नियमावली, २०७० स्वीकृति गर्ने विषयको प्रस्ताव - मन्त्रिपरिषद्, विद्ययेक समितिमा छलफल गरी समितिको निर्णयबमोजिम गर्ने । 
12. गृह मन्त्रालय- मृतक सदरुल मियाँ हकको आश्रित परिवारलाई दस लाख रुपैयाँ आर्थिक सहायता उपलब्ध गराउने ।
13.  गृह मन्त्रालय- जाँचबुझ आयोग गठन गर्ने ।
14. सम्बत् २०७० साल जेठ ६ गते राति सप्तरी जिल्ला कल्याणपुर गा.वि.स. वडा नं. २ विसनपुरमा विघटित संविधान सभाका सदस्य श्री सदरूल मियाँ हकको पाशविक तवरबाट भएको हत्याको नेपाल सरकार घोर भत्सर्ना र निन्दा गर्दछ । साथै, मृतकप्रति हार्दिक श्रद्धाञ्जली र मृतकका परिवारजनप्रति हार्दिक समवेदना पनि व्यक्त गर्दछ ।
कायरतापूर्वक भएको यस घटनामा संलग्न दोषी पत्ता लगाई निज उपर हदैसम्मको कानुनी कारवाही गराउन सरकारले कुनै कसर बाँकी नराख्‍ने विषयमा नेपाल सरकार दृढ रहेको छ ।
विगतमा मुस्लिम समुदायका प्रतिनिधिहरु र नेपाल सरकार वीच भएका सहमति कार्यान्वय गर्ने सम्बन्धमा नेपाल सरकार सकारात्मक छ ।
मुस्लिम समुदाय र त्यसका अगुवाहरूको सुरक्षाको प्रत्याभूति गर्न नेपाल सरकार प्रतिबद्ध रहेको छ । हत्या पश्‍चात स्थानीय समुदायले यातायात अवरूद्ध गरेको कारण सर्वसाधारणले भोग्नु परेको कठिनाइलाई ध्यानमा राखी राजमार्ग तत्काल खाली गरी यातायात सुचारू गर्न र शान्ति र व्यसस्था कायम गर्ने काममा सहयोग गर्न नेपाल सरकार सम्बद्ध सबैलाई हार्दिक अपिल गर्दछ ।
15. परराष्ट्र मन्त्रालय- नेपालले गणतन्त्र कजाकास्तानसँग कूटनीतिक सम्वन्ध स्थापना गर्ने ।
16. भूमिसुधार तथा व्यवस्था मन्त्रालय- सुकुम्वासी समस्या समाधान आयोगका सम्पूर्ण कागजातलगायतका नगदी तथा जिन्सी सरसामान आयोगका हकमा भूमिसुधार तथा व्यवस्था मन्त्रालयले र जिल्ला समितिका हकमा सम्वन्धित जिल्ला मालपोत कार्यालयले बुझ्ने गरी आयोग विघटन गर्ने ।
17. भूमिसुधार तथा व्यवस्था मन्त्रालय–नुवाकोट जिल्ला किम्ताङ गाउँ विकास समितिका पहिरो पिडित परिवारको लागि सट्टाभर्ना जग्गा दर्ता तथा विदुर नगरपालिका अन्तरगत व्यक्तिले भोग गरी आएको जग्गा दर्ता सम्बन्धी समिति गठन आदेश, २०७० स्वीकृति गर्ने विषयको प्रस्ताव - मन्त्रिपरिषद्, आर्थिक तथा पूर्वाधार समिति र मन्त्रिपरिषद् विधेयक समितिको संयुक्त बैठकमा छलफल गरी समितिको निर्णयबमोजिम गर्ने । 
18. रक्षा मन्त्रालय- प्राविधिक महासेनानी डा. सुनिल कुमार सिंह समेतको पदावधि थप गर्ने ।
19. रक्षा मन्त्रालय- उपरथी पवन वहादुर पाण्डेको पदावधि थप गर्ने ।
20. रक्षा मन्त्रालय- नेपाली सेनाको प्रधान सेनापतिको नेतृत्वमा एक भ्रमण दललाई चीन भ्रमणमा पठाउने ।
21. वन तथा भू-संरक्षण मन्त्रालय- मनकामना दर्शन प्रा.लि. लाई केवलकार संचालनार्थ वन क्षेत्र उपलव्ध गराउने विषयको प्रस्ताव - मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।
22. श्रम तथा रोजगार मन्त्रालय- अन्तर्राष्ट्रिय श्रम संगठनको १०२ औं सम्मेलनमा नेपाली प्रतिनिधिमण्डल सहभागिता गर्ने । 
23. श्रम तथा रोजगार मन्त्रालय- 
साउदी अरवमा गैर कानूनी रूपमा कार्यरत कामदारलार्इ वैधानिकता प्रदान गर्ने विषयमा–
१. 
वैदेशिक रोजगार ऐन, २०६४ को दफा ८२ बमोजिम देहायबमोजिमको बाधा अड्काउ फुकाउ आदेश जारी गर्ने :
क. 
साउदी अरबस्थित गैरकानुनीरूपमा कार्यरत कामदारहरूलाई व्यक्तिगत रूपमा वैदेशिक रोजगारमा जाने स्वीकृति दिने सम्बन्धमा वैदेशिक रोजगार ऐन, २०६४ को दफा २१ ले वैदेशिक रोजगार विभागलाई दिएको अधिकार चार महिनाका लागि  साउदी अरबस्थित नेपाली राजदूतलाई प्रदान गर्ने । 
ख. 
साउदी अरबस्थित नेपाली राजदूतले प्रकरण क. बमोजिमको अधिकार प्रयोग गर्दा वैदेशिक रोजगार ऐन, २०६४ को दफा २१ मा उल्लिखित विवरणमध्ये निवेदकले पेश गर्न सक्ने विवरण लिई वैदेशिक रोजगारको स्वीकृति दिने ।
२. 
खण्ड १. बमोजिम कार्यसम्पादन गर्न देहायबमोजिम गर्ने :

क. 
श्रमस्वीकृतिको लागि कल्याणकारी कोषमा प्रति कामदार जम्मा गर्नुपर्ने रु. १०००।- (एक हजार)  राजदूतावासले बुझिलिई वैदेशिक रोजगार प्रवर्द्धन बोर्डको खातामा जम्मा गर्ने गरी कामदारको विवरणसहित पठाउने ।
ख. 
साउदी अरबस्थित नेपाली राजदूतावासले बीमा समितिसँग समन्वय गरी श्रम सम्झौता अवधिको लागि कामदारहरूको पाँच लाख रुपैयाँको बीमा गराउने व्यवस्था मिलाउने र बीमा समितिले यस कार्यमा आवश्यक सहयोग गर्ने ।
ग.  
कार्यचाप र समयको सीमिततामा रोजगारका लागि स्वीकृतिसम्बन्धी कार्यसम्पादन गर्नुपर्ने भएकोले परराष्ट्र मन्त्रालयबाट दुईजना र वैदेशिक रोजगार विभागबाट दुईजना बढीमा तीन महिनाको लागि साउदी अरबस्थित नेपाली राजदूतावासमा काजमा पठाउने ।
घ 
प्रकरण ग. बमोजिम लाग्ने रकममध्ये दुईजनाको लागि अर्थ मन्त्रालयले परराष्ट्र मन्त्रालयलाई र बाँकी दुईजनाको लागि वैदेशिक रोजगार प्रवर्द्धन बोर्डले वैदेशिक रोजगार विभागलाई निकासा दिने ।  
24. संस्कृति, पर्यटन तथा नागरिक उड्डयन मन्त्रालय- जापानको टोकियोमा मिति २०७०।२।१७ देखि २२ गतेसम्म आयोजना हुने सगरमाथा हिरक महोत्सवमा मा. संस्कृति, पर्यटन तथा नागरिक उड्डयनमन्त्री सहभागी हुने । 
25. संस्कृति, पर्यटन तथा नागरिक उड्डयन मन्त्रालय- तारागाउँ विकास समितिको जग्गाभोगाधिकार पक्षलाई विक्रि गर्ने विषयको प्रस्ताव - मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।
26. संस्कृति, पर्यटन तथा नागरिक उड्डयन मन्त्रालय- क्यासिनो नियमावली, २०६९ स्वीकृत गर्ने विषयको प्रस्ताव - मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।
27. संस्कृति, पर्यटन तथा नागरिक उड्डयन मन्त्रालय- एकपटक विश्व कीर्तिमान कायम गरिसकेका मिनबहादुर शेरचनलाई सन् २०१३ मा पुनः विश्व कीर्तिमान कायम गर्ने उद्देश्यले गर्न लागेको सगरमाथा आरोहणका लागि दस लाख रुपैयाँ आर्थिक सहयोग उपलव्ध गराउने । 
28. संस्कृति, पर्यटन तथा नागरिक उड्डयन मन्त्रालय- Nepalese Senior Citizenship Everest Expedition, 2013 नामक आरोहण दलमा सहभागी भई सगरमाथाका जेष्ठ आरोही श्री मिनबहादुर शेरचन समेत ७ जना नेपाली नागरिकले यही २०१३ को May महिनामा सगरमाथा आरोहण गर्दा लाग्ने सलामी दस्तुर ७०,००० (सत्तरी हजार) अमेरिकी डलर छुट दिने । 
29. सामान्य प्रशासन मन्त्रालय- भूमिसुधार तथा व्यवस्था मन्त्रालय अन्तर्गत मालपोत कार्यालय, कलंकीमा कार्यरत शाखा अधिकृत श्री रत्नमान उदासलाई मृगौला सम्बन्धी रोगको उपचार गर्न थप आर्थिक सहायता स्वरुप रू. ५,००,०००।- (अक्षरेपी पाँचलाख मात्र) थप आर्थिक सहायता उपलब्ध गराउने।
30. सामान्य प्रशासन मन्त्रालय- पुनरावेदन/जिल्ला/श्रम अदालतहरूको दरवन्दी हेरफेर एवं संगठन संरचना स्वीकृति गर्ने । 
31. स्वास्थ्य तथा जनसङ्ख्या मन्त्रालय– श्री गोरेबहादुर खपाङ्गीलाई दुई लाख रुपैया आर्थिक सहायता उपलब्ध गराउने। 
32. स्वास्थ्य तथा जनसङ्ख्या मन्त्रालय– डा. चित्रप्रसाद शर्मा वाग्लेलाई  पाँच लाख रूपैयाँ आर्थिक सहायता उपलब्ध गराउने ।
33. राष्ट्रिय योजना आयोगको उपाध्यक्ष पदमा कुपण्डोल, ललितपुर निवासी डा. रविन्द्रकुमार शाक्यलाई नियुक्त गर्ने ।
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०70 साल जेठ २ गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. प्रधानमन्त्री तथा मन्त्रिपरिषद्को कार्यालय- चीनको Changsha Hunan प्रान्तमा आयोजना हुने Water Economics Workshop for developing countries in 2013 विषयक कार्यशालामा का.मु. सचिव ङइन्द्रप्रसाद उपाध्यायलाई पठाउने । 
2. प्रधानमन्त्री तथा मन्त्रिपरिषद्को कार्यालय- The Asian and Pacific Energy Forum Vladivostok, Russian Federation मा योजना आयोगका सचिवको नेतृत्वमा प्रतिनिधिमण्डल पठाउने ।
3. प्रधानमन्त्री तथा मन्त्रिपरिषद्को कार्यालय- भ्रष्टाचार विरूद्धको संयुक्त राष्ट्रसङ्घीय महासन्धिको कार्यान्वयन अवस्थाको पुनरावलोकनका लागि अष्ट्रियाको भियनामा आयोजना हुने महासन्धिको कार्यान्वयन पुनरावलोकन समूहको चौथो सत्रमा नेपालको एक प्रतिनिधि मण्डललाई भाग लिन पठाउने।  
4. अर्थ मन्त्रालय- नेपाल भारत व्यापार तथा यातायात सहजीकरण परियोजना (Nepal-India Trade and transport Facilitation Project) को लागि विश्व बैंक तथा अन्तर्राष्ट्रिय वित्त निगमबाट अनुदान तथा ऋण सहायता प्राप्त गर्नेसम्बन्धी वार्ता टोलीमा यातायात व्यवस्था विभागको प्रतिनिधि समावेश गर्ने; अत्यावश्यक भएमा मात्र विदेशी परामर्शदाता राख्‍ने र परामर्शदाताको खर्च घटाउन प्रयास गर्ने; परामर्शदातालाई कामप्रति उत्तरदायी बनाउने प्रावधान राख्‍ने; उपकरण तथा सवारी साधन खरिदमा अत्यावश्यक र कम खर्चिला साधनका लागि मात्र बजेट विन्यास गर्ने;  वैदेशिक भ्रमण नराख्‍ने वा राख्‍नै परेमा न्यूनतम राख्‍ने गरी वार्ता गर्न अख्तियारी दिने । 
5. ऊर्जा मन्त्रालय- कावेली ए जलविद्युत आयोजनाको थप क्षमता (७.६ मे.वा.) को विद्युत खरिद दर विषयको प्रस्ताव फिर्ता पठाउने ।
6. ऊर्जा मन्त्रालय- माननीय ऊर्जामन्त्रीलाई थाइल्याण्डमा हुने सम्मेलनमा सहभागी हुन पठाउने ।
7. कानुन, न्याय, संविधानसभा तथा संसदीय मामिला मन्त्रालय- नेपाल न्याय सेवा, सरकारी वकील समूहका राजपत्रांकित प्रथम र द्वितीय श्रेणीका अधिकृतहरुलाई एक श्रेणी माथिको पदमा वढुवा गर्ने।
8. गृह मन्त्रालय- अब आइन्दा पदक ग्रहणसम्बन्धी प्रस्ताव पेश गर्दा पदक प्राप्त गर्ने व्यक्तिको वैयक्तिक विवरणसहित पदक प्राप्त गरेको कारण र विषय स्पष्ट खुलाउने गरी पदक ग्रहण गर्न स्वीकृति दिने ।
9. गृह मन्त्रालय- नेपाल प्रहरीमा ६०१० थप दरबन्दी सिर्जना गर्ने । 
10. परराष्ट्र मन्त्रालय- इस्तानवुल कार्ययोजनाको राष्ट्रिय कार्यान्वयनका लागि उच्चस्तरीय अनुगमन समिति (High Level IPoA (2011-2020) National Implementation Oversight Committee) गठन गर्ने । 
11. भौतिक पूर्वाधार तथा यातायात मन्त्रालय- इम्बोस नम्बर प्लेट लागु गर्ने प्रस्ताव फिर्ता पठाउने ।
12. महिला, बालबालिका तथा समाजकल्याण मन्त्रालय- राष्ट्रिय महिला आयोगका सदस्य श्री मोहना अन्सारीलाई EUVP Secretariat को कार्यक्रममा भाग लिन स्वीकृति दिने ।
13. युवा तथा खेलकुद मन्त्रालय- जर्मनीको बर्लिनमा आयोजना हुने Fifth International Conference of Ministers and Senior Officials Responsible for Physical Education and Sports विषयक सम्मेलनमा युवा तथा खेलकुद मन्त्रालयका सचिव सहभागी हुने।
14. युवा तथा खेलकुद मन्त्रालय- ICC World Cricket League Division 3 क्रिकेट प्रतियोगितामा विजेता खेलाडीहरूलाई नगद पुरस्कारसहित सम्मान गर्ने ।
15. रक्षा मन्त्रालय- पाइलट उपरथी श्री रविचन्द्र शाहलाई थाईल्याण्डको Thai Airways International Public Company Limited, Bangkok मा सहभागीता गर्ने ।
16. रक्षा मन्त्रालय- कार्यरथी उपरथी श्री महेश विक्रम कार्कीलाई पाकिस्तानी सेनाको Fauji Foundation तर्फ  Army Welfare Trust विषयको अध्ययन एवं अवलोकन भ्रमणमा सहभागीता गर्ने ।
17. रक्षा मन्त्रालय- राष्ट्रिय विकास तथा सुरक्षा महानिर्देशनालयको स्वीकृत दरवन्दीमा आन्तरिक मिलान गर्ने ।
18. रक्षा मन्त्रालय- बलाधिकृत रथी श्री नेपाल भुषण चन्द र कार्यरथी विभागका प्रमुख प्राड उ॰ र॰ श्री निरेन्द्र प्रसाद अर्याललाई अमेरिकाको U.S. Pacific Command बाट थाईल्याण्डको बैंककमा हुने 26th Annual International Military Operations and Law Conference मा सहभागीता गर्ने ।
19. शान्ति तथा पुनर्निर्माण मन्त्रालय- मनोसामाजिक परामर्श सेवा संचालन सम्बन्धी निर्देशिका २०७० स्वीकृत गर्ने विषयको प्रस्ताव – मन्त्रिपरिषद्, सामाजिक समितिमा छलफल गरी समितिको निर्णयबमोजिम गर्ने । 
20. शान्ति तथा पुनर्निर्माण मन्त्रालय- नेपाल सरकार र जनतान्त्रिक तराई मूक्तिमोर्चा (पृथ्वी समूह) को वार्ता टोली बिच भएको ५ बुँदे सहमति अनुमोदन गर्ने विषयको प्रस्ताव – मन्त्रिपरिषद्, राजनैतिक समितिमा छलफल गरी समितिको निर्णयबमोजिम गर्ने । 
21. संस्कृति, पर्यटन तथा नागरिक उड्डयन मन्त्रालय- दोस्रो अन्तर्राष्ट्रिय विमानस्थल सम्बन्धी परियोजना नेपाल लगानी बोर्डबाट कार्यान्वयन गर्ने विषयको प्रस्ताव फिर्ता पठाउने ।
22. सहरी विकास मन्त्रालय- एक तह माथि वढुवा गरी अनिवार्य अवकास दिने ।
23. सहरी विकास मन्त्रालय- रूकुम जिल्लाको चौरजहारी र पाँचथर जिल्लाको फिदिममा नयाँ शहर निर्माणका लागि जग्गा प्राप्त गर्ने र प्रारम्भिक कारवाही चलाउने अधिकारी तोक्ने विषयको प्रस्ताव – मन्त्रिपरिषद्, आर्थिक तथा पूर्वाधार समितमा छलफल गरी समितिको निर्णयबमोजिम गर्ने । 
24. सामान्य प्रशासन मन्त्रालय- कृषि विकास मन्त्रालय अन्तर्गत कृषि विकास कार्यालय, मोरङमा कार्यरत वरिष्ठ बाली विकास अधिकृत श्री अब्दुश सत्तार अन्सारीलाई मुटुसम्बन्धी  रोगको उपचार गर्न थप आर्थिक सहायता स्वरुप रू. २,२५,७७५।- थप आर्थिक सहायता उपलब्ध गराउने।
25. सिंचाइ मन्त्रालय- भूमिगत जलस्रोत विकास समिति, शाखा कार्यालय, दांगको विस्फोटमा परी नष्ट भएको कारणबाट श्रेस्ता पेश नभई कायम भएको बेरूजु मिन्हा गर्ने विषयको प्रस्ताव – मन्त्रिपरिषद्, आर्थिक तथा पूर्वाधार समितमा छलफल गरी समितिको निर्णयबमोजिम गर्ने । 
26. सूचना तथा सञ्चार मन्त्रालय- South Asian Postal Union (SAPU) को गठन, सदस्यता र शुल्क भुक्तानी विषयको प्रस्ताव फिर्ता पठाउने ।
27. सूचना तथा सञ्चार मन्त्रालय- हुलाक टिकट प्रकाशन निर्देशिका, 2070 स्वीकृत गर्ने विषयको प्रस्ताव – मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने । 
28. मं.प.बै.सं. ४।०७० मिति २०७०।१।१६ को मन्त्रिपरिषद्को बैठकले दक्षिण कोरियाको सिओलमा आयोजना हुने World Information and Communications Summit 2013 मा माननीय सूचना तथा सञ्चारमन्त्रीले भाग लिने निर्णय गरेकोमा उक्त सम्मेलनमा मन्त्रीको सट्टा दक्षिण कोरियास्थित नेपाली राजदूतले भाग लिने ।
29. बुद्धजयन्ती समारोह समिति (२५५७) आनन्दकुटी विहार, स्वयम्भूको मिति २०७०।०१।१९ को पत्रलाई दृष्टिगत गरी २५५७ औं बुद्धजयन्ती मनाउन उक्त समितिलाई चार लाख रुपैयाँ आर्थिक सहायता उपलब्ध गराउने । उक्त रकम अर्थ मन्त्रालयले संस्कृति, पर्यटन तथा नागरिक उड्डयन मन्त्रालयमार्फत् निकासा दिने ।
30. भूमि सम्बन्धी ऐन, 2021 मा रहेका हदबन्दीसम्बन्धी प्रावधान र हदबन्दीभन्दा बढी जग्गा राख्‍न छुट दिने सम्बन्धमा जारी भएको आदेशमा आवश्यक संशोधन गर्ने प्रक्रिया अगाडि बढाउन मन्त्रिपरिषद्, आर्थिक तथा पूर्वाधार समितिको मिति 2070।2।1 को बैठकले सिफारिस गरेकाले भूमिसुधार तथा व्यवस्था मन्त्रालयले उक्त कार्य गर्न प्रक्रिया अघि बढाउने । 
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।










